
 Barakaldon, 2021eko Irailaren 20an
     Jaun/andre Agurgarria:
Eskutitz honen bidez Barakaldo Kirolak-en urteroko diru-laguntza deialdiari buruzko informazioa helarazten dizugu, hain zuzen, 2021. urtean Barakaldoko ikastetxe eta kirol elkarteei dagokienari buruzkoa.
Eskatutako dokumentazioari eta behar bezala beteta entregatu behar dituzun inprimakiei buruzko informazioa eskuragarri duzu BK-ren webgunean, www.barakaldokirolak.eus, Gardentasuna fitxan –Diru-laguntzen atala-, "Ikastetxeen eta Kirol Elkarteen Diru-laguntza Eskaera 2021".
Halaber, aipatu inprimakiak Lasesarreko Polikiroldegiko bulegoetan jaso ditzakezu, astelehenetik ostiralera, goizez.
Dokumentazio guztia aurkezteko epea urriaren 4tik 8ra bitartekoa da, Lasesarreko kiroldegian edo telematikoki, egoitza elektronikoaren bidez; kasu horretan, ziurtagiri elektronikoa eduki behar da.
Eskabidea bide telematikoz aurkeztea aukeratzen baduzue, Barakaldo Kirolak web-orriaren bidez egin beharko duzue (www.barakaldokirolak.eus), EGOITZA ELECTRONIKOA fitxan klik eginda – Diru-laguntzen atala –. Baliabide hori erabiltzean sor daitezkeen zalantzak argitze3ko, HAZ telefonora dei dezakezue (94-47891900 telefonoa).
Zalantza oro argitzeko prestutasuna agertu nahi dut, baina, aldi berean, azpimarratu nahi nuke atxikitzen diren inprimakiekin batera ZIURTAGIRI eta FOTOKOPIA guztiak, GASTU ETA DIRU-SARREREN ZERRENDA, JATORRIZKO FAKTURAK ORDAINDUTAK, MEMORIA… entregatzea derrigorrezkoa dela. Hala adierazten da Dokumentazio Orokorra orrian. 
Amaitzeko, orri honekin batera jasoko duzun “PUNTU GARRANTZITSUAK” izenekoa arretaz irakurtzea eskatu nahi nizuke.
                    Besterik gabe, adeitasunez,
 
	       Sinatuta: Luis Alfonso Ameyugo			       Zuzendaritzaren kirol laguntzailea

            DOKUMENTAZIOA ENTREGATZEARI BURUZKO PUNTU GARRANTZITSUAK
Aurkezten diren dokumentu guztiak dirulaguntzaren Oinarri Arautzaileek xedatzen dutenera egoki daitezen, oso garrantzitsua da:
1. Aurkeztutako Federazioaren ziurtagiriak KLUBEKO KIROLARI FEDERATUEN KOPURUA eta EKIPO KOPURUA ETA MAILA ziurtatzea. (Ez dute balioko Mutuaren zerrendek, zenbateko ekonomikoek fitxatan, etab.).

1. Entrenatzaile eta begiraleak baliozkotzeko, KASUAN KASUKO TITULUAREN FOTOKOPIA EMAN beharko da.

1. Klubak kolaboratu duen ikastetxeen ziurtagiria ikastetxeek beraiek egin beharko dute eta kolaborazioaren hasiera eta bukaera agertu beharko ditu.

1. Hartze-agiriak ez dira kontuan hartuko gastu-egiaztagiri gisa.

1. Desplazamendu-gastu bakoitzarekin batera EKITALDIAN PARTE HARTZEA, desplazamendu hori justifikatzen duena, EGIAZTATZEN DUEN DOKUMENTUA atxiki beharko da (adibidez, partidaren akta, probaren sailkapena…). 

1. Instruktoreak diru-sarrerak egon direla ziur badaki, diru-sarrera horiek ezkutatzeak eta ez deklaratzeak dirulaguntza-eskaera ezeztatzea ekar dezake. 

1. Jatorrizko fakturak 3. Inprimakian adierazi den hurrenkera berdinean aurkeztu beharko dira eta haietako bakoitzari alegatutako gastuak ordaindu izanaren egiaztagiri frogagarria atxiki behar zaio.

1. Amaitzeko, eskatzaileei azaroaren 17ko 38/2003 Legeak, Dirulaguntzen Lege Orokorrak, jasotakoa oroitarazten zaie, haren 31. artikuluak, dirulaguntzak zein gastuetarako eman daitezkeen azaltzen duenak, honakoa baitio: “Lege honetan aurreikusten diren ondorioetarako, dirulaguntzak gastu jakin batzuetarako eman ahal izango dira, hain zuzen, inongo zalantzarik gabe dirulaguntza ematen den jarduera motari erantzuten dietenetarako, baldin eta ezinbestekoak badira eta dirulaguntzen oinarri arautzaileek xedatzen duten epean gauzatzen badira”.

